
¡ʼUkarawetsixitiirixemiwarayexexeiya 
xekeneyiʼiwiyati!

ʻUkarawetsixi waniu tiiri 
memiwarayexexeiyaniki me puʼuwa, 

ʻukarawetsixi waniu matsi kwinie 
mepiteikwiniya, kepauka ʻukaratsi mayeʼukani, 

nunutsi waniu manapai yekaiti pikwiniya, 
yumamatsie paitiyekaiti. ʻIki waniu ʻuaye 

tiumamatiwati- organoclorados,  DDT,   
CLORDANO  meta LINDANO 
tawari hipati waniu, piyuhayewawe waniu 
nawiyaritsie nunutsi waniu paiʼaneti xika 

ʻutsitsitiani letsisiepai waniu panuyeneika, yatini 
wnaiu ʻukaratsi ʻetsiena waniu puyeiwekwiniya 

canser titewati, tsitsieyatsie pikwiniwe. Meta 
waniu ʻiki ʻuayete waniu tiiri ʻaxatiwayuriewe 
yumamatsie mayekanitsie, meti heiwa xewiti 

tenieya heukukwaiyati titinuiwa, yatini 
kaanakati, tapa chiʼikatewiti. ʻAimieme 

waniu ʻukarawetsixi memayeʼukatikanitsie 
ʻurawa waniu ʻuaye ʻaurie memuʼuwani 

tepikawapitiaka.

¡TETA̓IWIYANI!

ʻUkitsi wa hetsie waniu ʻiki ʻuaye xika ʻa 
hetsie ʻukayeurieni yatini ʻa hetsi ʻuʼene 

pekanuariweti waniu pepayani, yatini waniu 
hinari chipiteriyawe.

Tumini waniu ʻechiwa pexika ʻiwani 
ʻaʼiyatsie pepikaixitiaka, vino, ʻuaye 

tsimepikateyukwinitiawe waniu.
¡keneʼaʼiwiyati, hauʼerieti ʻukitsi, ʻukarawetsixi, 

teiwarixi wa haamatia pepikauka hupuni, 
pepikawka hupuni, hipati waniu metekukuyeti 
mepuʼuwa SIDA titewakameki metekukuyeti

ʻAtiiriyama Kenewaʼiwiyani

Waniu tsi tsiere taheima mitinuitire tame xeniu teiteri, xapa waniu mitikate 
ta heima nuati.

Tame xeniu indijenatsixi xeniu temiteumamatwa, taheima waniu tinuitire 
xapa waniu piyeka cnstitucion politica titewakametsie pikaʼuxa, Articulo 
123 putaine waniu kename teʼuximayatamete ʻaixiʼiyari teʼuwani 
ʻaixiʼiyari texeiyarieka tekananaimarieka. Xewiti tsierewaniu xapa tika 
titewati -Ley Federal del Trabajo- titewakametie - título sexto, capítulo 
VIII, pakumate waniu ʻaixi ʻiyari temiteuʼuximayakaki temukaʼetsa, ʻiki 
waniu tahetsie punua teminanaimarie, taheima mitiuyehutire tame pai te 
mukaʼetsa tanaiti tameri xeniu indigenatsixi.

Yatini waniu ʻena xikia mikatikuniuwa kename tame indigenatsixi 
taheimatinuitire, naitsarie ʻiki waniu yakatiniutaineni ta hetsiemieme. 
Ta heima waniu ni nuaka -Convenio 169 de 1a OIT- (Organizacion 
Internacional del Trabajo) tiyumamateti, ʻenatsiere waniu ʻitsikame 
mieme mekiku xeniu tiyumamate takwe waniu yamitiuta naki¡eri ʻiki 
xapa miyutawewitsie, muwa waniu kanekaʼuka haikariekatsie Articulo 
20 niutaineni waniu kename tanaiti tame indigenatsixi, ʻiyakuta hapaina 
tewa temeuʼuwa, temayekika tewapaiti ʻuximayatsikaki, ʻuximayatsika 
temeuwautiwe tewapaiti, ʻena paimutaine kename waniu hawai 
xikauyeneni teiwarikie ̒uaye waika muyukumaiwatsie, waniu tsi mikayiwe 
ʻuximayatsika memitatsiyetuiriwani yatini memitatsixatiaka ʻuayete 
mitiyukumaiwatsie, ʻiki teteutikwikwineki yatini temikatekukuyeniki( 
yaa ʻuayeyari, tupiriya ʻuayeyari, tsarixi waʼuayeyari hipati waikamatsi). 
Tanaiti waniu ya tepitekahuni, yatini yatepaitikani kepauka xewiti 
paimiranyemieni, yatini paiʼanemetsie ʻuximayatsika mexatiarieka, 
porketsi ya memiteu ʻitsikate xapa yaʼutaiti mitika, ʻuayetsata waniu 
temikataxiriwani ʻaixiʼiyari temuʼuwaniki tekatekukuyeti waika.

¡Cuida que este Convenio se vaya cumpliendo!

Tanaiti teiteri, teiwarixi, kirinkutsixi heitserie teʼmuʼuwani tepexeiya

Waikawa ʻukitsi, ʻukarawetsixi mepeuta kwixia, kename taʼukiyarima 
xeniu me makaʼu tahaima memunuakaki ʻaixiʼiyari meteteaxaxatati 
hauherieti tahaima mekauyehuti ya mekatatsinanaimati. Tanaiti tepexeiya 
yatini tepiyiwawe yiki mutayini xewiti yiki maineni pikayiwe; tiiri, 
ʻukarawetsixi, ʻukitsi, temari, ʻukirawetsixi.
Meripai waniu 1966, ̒ itsikate memanuʼutika naitsarie ̒ iki kwe kemiyewa, 
-xapa waniu meputawewi, tsepa waniu xewiti kemutayi miyiweniki, yatini 
temiyiwaweniki xewiti ̒ atei mikaineniki, yatini takiekari heima temanuakani 
ʻaixianemetsie timimeki. ʻiki waniu xapa mitika ʻana muyutawewi 
tiyumamateti, matiari mieme ʻaixiʼiyari temuʼuwaniki; rayeʼuti ʻaixi 
ʻiyari te muʼuwaniki, tanaititsepa ketemiʼanene temiteyiyixawi, temutuxa, 
temimuʼutsisinu, yatiniti hipati  yikimemiteyukihiawe, xewiti yikitiumie, 
ʻiyata yikipita mitiumie, temitanikaki waniu, yaxeikia tanaiti temuʼuwaniki 
ʻaixiʼiyari, ̒ iki xeniu xapa mitikate hixie, yatini ̒ itsikame hixie. ̒ aixi ̒ iyari 
tsepa xewiti kemitiuyuri yuxewiti, xewiti yikimitiyukihiawe, xewitikuta 
yikipita, yatini hipati tayeiyari yikipita miʼane yikipita temiteuhu, 
ʻaixiʼiyariki temuʼuwaniki takiekari heima teaniukatikaiti.

Hutarieka mieme xapa muyutawewi; mikitsieta mayemie, ʻaixiʼiyari 
temuʼuwaniki waika tekatekukuyei temuʼwaniki ̒ uaye naime temitexeiyaniki 
ʻuxmatsika temexeiyaniki peritsi ʻaixi teteʼtiwati, ʻikitiarika tsiere 
temeuyeʼiwa ʻechiwa eskuela mitiukuʼutikaniki takiekari mukumanetsie.

Teiwarixi ya tsepa keʼaneti ʻuaye 
memikumaiwa takie memuyeneika 
heiwa, xeniu rutseruxitsixi 
memitewarumamate, takita 
memiteuyeʼuayematiyeika, miki 
waniu tepikawapitiaka ʻuaye 
memikumaiwani nietikwiniyakame, 
yatini miiyakame. Mejor pita 
waniu tixai texika teumiemikini 
xaipi,naika, kwitsi, tsari pita 
tepikumaiwani ʻuaye mika miiya, 
waniu tupiriyatiti puxuawe miki 
pita waniu tepite ʻuayematiweni, 
tatiniwaniu teʼuayemawamete 
pai tepitewarahiaweni.

Tame mismo waniu 
tepiyiwawe xika xewiti 
tixaiti reumiemikini; xaipi, 
ʻitirai, xekii, huna, naika, 
tupiriya mitixuaweki, para 
mipai ʻuaye mimiiya temika 
ʻayexeiyaniki.

Tiiri pepikawapitiaka hauʼerieti memiwaikatiweni 
memiteʼuximayatatiweni yatini memi waikatineni 
ʻetsitsata, mitiwaʼetsietsie, porke tsi miki waika ʻuaye 
miwetika yatini mikawiwiyariwa fertilizante xeniu 
memiteimamate, hauʼerietiti gramoxone, faena, esteron 
47 meteiteriwati meiteukauayemawa, miki waniu pimiiya. 
Xika paiʼanemetsie petiʼuximayaka, ya mipaiʼanemetsie 
peuyeikani como kukuritsata, tumatitsata, yatsata, 
petiʼuximayaka, teikai pemiʼaxanitsie keneitiʼiwati, 
peritsi hauʼerieti haa waamuyehanetsie waiki, lacosta 
metihikia haa miniuyehapane kanale meteiteriwati, mana 
waniu waiki mikitsiere waniu piʼuayema ʻaxapiʼane!

Uximayats iak ta  waniu  peuye ika t i  ʻe tch iwa 
pexikaʼaxeimani yatini pexika ʻaxeimaka, ʻatsi waniu pikaramatsiiki xika 
kwiniya xawiti hikitikamiki ya waniu ʻiki ʻuaye pitihikitini. ʻiki waniu 
ʻuayetsie mepiteʼanuʼuwa yatini mepiteʼanutei waniu mekayuhekiati ʻiki waniu 
mepiteyumiekate, ʻaimieme waniu hiki xapa pitatsantahitiwa paiʼanetetsie 
temikakauyeneykaniki. ʻAimieme wnaiu pepikareʼuximayaka paiʼanekia, 
yatini wnaiu pexikareuʼuximayatamikini mikitsie peritsi waniu ʻaixi pereʼanati, 
xaweruxiʼatitimeta peʼuyeweti, kamixa ʻemamatetikaime, ʻahixie waniu ʻaixi 
pereʼanati, ahixita peʼatinati, yatini waniu ̒ axaita pexikakiyianeni xiki petiutakwine 
tita metiuparewieni ¡ Xika ʻiki ʻuayete temaxaxata metsiukuwiya, waikawa 
pepiraukuyeni: peumaxikirieti, ̒ amuʼu metsiukukuineti, ahiriepa metsiukukuineti, 
peuhayamiti, a hixite metsitikukuineti, ̒ aixi ekareuniereti, atsurita yatini ̒ akiipitia 
metsekakukuineti, yatini anawiyaritsie pekuxetareti, metsiutsikwakiwati, pei 
kiyeikietiwati, ʻatawie metsiukukuineti.

Xika pai pereuʼerieka keneuti ʻiwa xeimieme, xika ʻurawa teyuʼuayemawamete 
metiteni xeimieme wa hetsia kenemie ʻuaye kenahanati keʼaneti metseyuri 
keʼaneneki pemiretakwinixi, xika mekatamaika teuʼuayemawamete xika 
mekatamaika miki, ʻuwa memutaʼiwauni piyiwe parewiyatsie mieme

Telefono 01 800  0092800 pikatiyuwiyatire.

¡ Xekeneyiʼiwiyati waniu ʻuayeki mitiyukwinitiawe !

ʻA patron waniu, hetsiana pemitiʼuxima waniu haa ʻaixi
ʻaneme metsiyetuirieka meta kewa pemetiʼiwani peritsi
kametsiwiyati, haaki ʻapatron metsiwiyani pikayiwe, 
mexi hetsiana petiʼuximayaka. Meta waniu tsiere pexika 
ʻuximayatsikaki petiuta hayewa keneutiʼiwati waniu meta 
ʻakamixate ʻaixi ʻaneneme ʻekwitikaime kenanakatikiti, 
pemukahupunitsie, pemitiʼuximayatamietsie keta 
ʻaxamiʼanene paʼanakatikiti.

Waikawa waniu piyukumaiwa ̒ uaye, kwitsiteri waʼuayeyari, 
tupiriya ʻuayeyari, tsarixi waʼuayeyari, fertilizante, 
tsipikatiyukwinitiawe waniu, piramieni.
Xika xewiti reʼuayemaneni, yatini ʻuayehewiwieneni 
ʻaʼaurie, ximieme tewapaiti keneuyeʼa tewapaiti kenemie, 
porke miki ʻekaki tsimikaraʼeniwe, ʻahetsie miyeʼawe: 
ʻatsurita, ʻa hixita, ʻa teta ʻanakata yatini ʻanawiyaritsie.

Waniu kuta matsi ʻaixi piʼane temikateʼuximayaka 
mikitsie, tiyuʼuayemarikatsie, ya kuta waniu xika hawaiki
ʻuximayatsika xika pexatiarieka ʻuayemarikaki, metse( 
parron) xatia kenetawawiri kamixate naime metseunakame 
ʻs hetie miksyeʼaxeniki ʻuaye. Xika a patron kametse 
huritiani ʻeixi pere ʻakunati pemitikaʼuayemaniki, 
paipeʼaneti pepikareʼuayemaneni: peumamaweti, ̒ iki waniu 
watiti kupai katiniyumatiwani, kuuwati mana pitiuyeika 
kayuhekiati tiyumiekame. Yemeki waniu kemitiwayaki 
ʻaixi mitiuʼuayemani niyunakiʼerieka: xaweruxi ʻetititi, 
kamixa ʻemamatetiti, tixaitita waniu petiuyemeti, matsikara 
waniu peutimati, rente waniu titetewakame peutimanati. 
Hipati waniu paniyuki meyutinatikaiti mateniʼuayemayani 
miki waniu tixai pikatiyunakiʼerie, kwaxiyaki waniu ʻuaye 
panukayuyuipike tanawiyaritsie mana waniu piyukuhayeikawa. 
Xika waniu ʻaixi pekareʼanaka mejor waniu Pepikati̓ uximayaka 
i̒kitsiepetiutakwineki.

Xika ʻuayeki ʻaxapereuʼerika, 
peʼaxeimaka
 ʻUaye pekumayiame hawai, 
yatini tsatana peuyeyani 
mitiwaʼuayemarienetsie, tsepa kewa 
peyeikati takie yatini teiwarikie,

piyiwe waniu parewiaya pemutaʼiwauni, yeme xika ri KWI 
PEYIANENI, YATINI PEUʼAXEIMAKA xika waniu xeimetsia 
petiʼuximayati peʼuyini, miki hetsiana pemitiʼuximaya waniu piyiwe 
tuyuʼuayemawametetsia metsiihiani porketsi miki metsiʼaitiakaku 
pemiʼaneni, yatetewarahiaweti waniu yiki mutayini kuta mikayiwe tsi 
xapa paiʼutaiti katikaika ta heima nuati

Meuniuni waniu piyiwe mexica reyetewakaku waniu pewe kii, 
yeme kemitiwayaki ʻikitsie meyuyexeiya, ʻuayete temitekumaiwa 
mitimiiya para miki kepai tiʼuayemani. Telefono waniu numeroyari 
pi hiki,

01 800  0092800 pikaʼuwiyarieni waniu.

WANIU TSIERE MUKUʼUTIKATSIE
- Clinica mukuwetikatsie takie
-  Tsiere waniu tsiere Comisión de Derechos Humanos timamatiwati
   (en  cada estado de la Republica)
-  Parewiya wnaiu kenawawati, ʻipai tyuparewiwamete 
memukuwetikatsie

Fideicomiso para la Salud de los Niños Indígenas de México ac
San Marcos 107-1, entre Sta. Ursula y  Cantera, Tlalpan. 
CP 14000, México DF
Tel y Fax (01-55) 55739297, 55739391
fi deo@laneta.apc.org

Proyecto Huicholes y Plaguicidas
huicholesyplaguicidas@hotmail.com

Utiarika  tokiekaritsie

nunuwameWixaritari
Huichol

